ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შეთანხმებისა და საქართველოსა და ევროკავშირს შორის ასოცირების დღის წესრიგის 2019 წლის ეროვნული სამოქმედო გეგმის 6 თვის შესრულება

9.1: ქუჩაში მცხოვრებ და/ან მომუშავე ბავშვთა საჭირო მომსახურებების გაძლიერება და გაუმჯობესება
[bookmark: _GoBack]2019 წელს „სოციალური რეაბილიტაციისა და ბავშვზე ზრუნვის სახელმწიფო პროგრამის“ მიუსაფარ ბავშვთა თავშესაფრით უზრუნველყოფის ქვეპროგრამის ფარგლებში დაემატა 2 მობილური ჯგუფი ქ. თბილისსა და ქ. რუსთავში (სულ 2019 წელს - 6 მობილური ჯგუფი).

2019 წლის ივნისის მდგომარეობით მიუსაფარ ბავშვთა თავშესაფრით უზრუნველყოფის ქვეპროგრამის ფარგლებში კონტაქტი დამყარდა 216 მიუსაფარ ბავშვთან, მომსახურებით ისარგებლა 201 ბენეფიციარმა, მათ შორის დღის ცენტრით -153 ბავშვმა, ხოლო თავშესაფრით -57 არასრულწლოვანმა.

27.1: შშმ ბავშვთა დეინსტიტუციონალიზაციის გაგრძელება და ბავშვთა გადაყვანა ალტერნატიულ ოჯახური ტიპის სერვისებში -  მინდობით აღზრდაში და მცირე ოჯახური ტიპის სახლებში, მცირე ოჯახური ტიპის სერვისის სტანდარტის შემუშავება, ბავშვზე ზრუნვის სტანდარტის განახლება.
2018 წლის ბოლოს გაიხსნა მეორე მცირე სპეციალიზებული საოჯახო ტიპის სახლი მძიმე და ღრმა შეზღუდული შესაძლებლობის ან ჯანმრთელობის პრობლემების მქონე  ბავშვებისათვის.  სპეციალიზებულ მცირე საოჯახო ტიპის სახლებში მიმდინარეობს ინტენსიური ზედამხედველობა და მონიტორინგი. მიღებული ინფორმაციის საფუძველზე დაგეგმილია „ტექნიკური რეგლამენტი - ბავშვზე ზრუნვის სტანდარტების“ ცვლილება. აღნიშნული სტანდარტის ცვლილების სამუშაო ვერსია  შემუშავებულია და მონიტორინგის შედეგად გამოვლენილი ხარვეზებისა და საჭიროებების შესაბამისად მოხდება მისი დახვეწა. 2019 წლის იანვრიდან ივნისის ჩათვლით, ჩვილ ბავშვთა სახლი დატოვა 10 არასრულწლოვანმა. ამ ეტაპზე 60 ბავშვია.

31.2:-31.4: 
ქალთა მიმართ ძალადობის და  ოჯახში ძალადობის მსხვერპლთა თავშესაფრების/კრიზისული ცენტრის თანამშრომელთა პროფესიული განვითარება.
სამიზნე ჯგუფებში ქალთა მიმართ ძალადობის და ოჯახში ძალადობის პრევენციის ხელშეწყობა და ფონდის მომსახურებების პოპულარიზაცია საინფორმაციო კამპანიის წარმოების გზით
ჩატარდა ტრენინგები ქალთა მიმართ ძალადობის და  ოჯახში ძალადობის მსხვერპლთა თავშესაფრების/კრიზისული ცენტრის თანამშრომელთათვის და საინფორმაციო შეხვედრები

31.5: სახელმწიფო ფონდის ფარგლებში არსებული ძალადობისაგან დაცვის საკონსულტაციო ცხელი ხაზის (116 006) პოპულარიზაციის ხელშეწყობა.
საანგარიშო პერიოდში განხორციელებული ზარების რაოდენობა ქალთა მიმართ ძალადობის, ოჯახში ძალადობის და სექსუალური ძალადობის საკითხებზე სულ 704 ზარი, აქედან მამრობითი - 176, მდედრობითი - 528.

31.11: ქალთა მიმართ ძალადობის და ოჯახში ძალადობის მსხვერპლთათვის/სავარაუდო მსხვერპლთათვის ფონდის მომსახურების გაწევა: ფსიქოლოგიურ-სოციალური დახმარება/რეაბილიტაცია; იურიდიული დახმარება; სამედიცინო მომსახურების მიღება/ორგანიზება თავშესაფრის ან კრიზისული ცენტრის მომსახურების ფარგლებში.

თავშესაფრის მომსახურებებით ჯამში ისარგებლა 246-მა პირმა. 
თავშესაფარში დროებითი საცხოვრისით ისარგებლა 246-მა პირმა. თავშესაფრის ფსიქოლოგიურ-სოციალური დახმარება/რეაბილიტაციის მომსახურებით ისარგებლა 153-მა პირმა. თავშესაფარში სამედიცინო მომსახურების ორგანიზება/მიღების მომსახურებით ისარგებლა 100-მა პირმა; თავშესაფარში სამართლებრივი კონსულტაცია/დახმარების მომსახურებით ისარგებლა 94-მა პირმა.

კრიზისული ცენტრის მომსახურებებით სარგებლობის სტატისტიკა: კრიზისული ცენტრების მომსახურებებით  სულ ისარგებლა 126-მა პირმა. ძალადობის სავარაუდო მსხვერპლი/დაზარალებული - 20 პირი; ძალადობის მსხვერპლი/დაზარალებული - 70 პირი 
 
სადღეღამისო საცხოვრისი თბილისში (სავარაუდო მსხვერპლებისათვის) - ისარგებლა 1-მა სავარაუდო მსხვერპლმა (სრულწლოვანი, მდედრ.) და 1-მა მასზე დამოკიდებულმა არასრუწლოვანმა პირმა (მდედრ).

19.1 - სოციალური პარტნიორობის სამმხრივი კომისიის გაძლიერება და ეფექტიანობის გაზრდა, მათ შორის მისი სისტემატიზებული მუშაობის უზრუნველყოფის გზით; აჭარის რეგიონში სოციალური პარტნიორობის სამმხრივი კომისიის მუშაობის უზრუნველყოფა.

148.5- სოციალურ პარტნიორობის სამმხრივი კომისიის ფუნქციონირება

2019 წლის 15 მარტს ჩატარდა აჭარის ავტონომიური რესპუბლიკის სოციალური პარტნიორობის სამმხრივი ტერიტორიული კომისიის სხდომა. სხდომაზე განხილული იქნა აჭარის ავტონომიური რესპუბლიკის სოციალური პარტნიორობის სამმხრივი ტერიტორიული კომისიის 2019-2020 წლების სამოქმედო გეგმის პროექტი და განისაზღვრა აჭარის ავტონომიური რესპუბლიკის სოციალური პარტნიორობის სამმხრივი ტერიტორიული კომისიის სამუშაო ჯგუფის შემადგენლობა. 2019 წლის 13-14 ივნისს გაიმართა აჭარის ავტონომიური რესპუბლიკის ტერიტორიული სამმხრივი კომისიის გასვლითი სხდომა. სხდომაზე განხილულ იქნა მხარეების მიერ წარმოდგენილი ინიციატივები, რომელიც ძირითადად შეეხებოდა ცვლილებებს შრომის კანონმდებლობაში. საანგარიშო პერიოდის განმავლობაში ჩატარდა სოციალური პარტნიორობის სამმხრივი კომისიის ფარგლებში შექმნილი სამუშაო ჯგუფის 3 შეხვედრა.

34.1- კოლექტიური შრომითი დავების მედიაციის მექანიზმის განვითარება, მათ შორის, შრომითი მედიაციის შედეგად მიღწეული შეთანხმებების აღსრულების მექანიზმების გაძლიერების მიმართულებით ხედვის ჩამოყალიბება, შეთანხმებების შესრულების შესახებ მხარეთა ანგარიშვალდებულების სისტემის შექმნისა და მედიაციის მექანიზმის ანალიტიკური ფუნქციის ზრდის გზით. მედიაციის მექანიზმის შესახებ დამსაქმებელთა და დასაქმებულთა ცნობიერების ამაღლება

საანგარიშო პერიოდში ადგილი ჰქონდა 10 მომართვას შრომითი მედიატორის დანიშვნის შესახებ.  9 მათგანზე მიმდინარეობდა მედიაციის პროცესი. 6 მათგანი დასრულდა შეთანხმების გარეშე, 2 დავა დასრულდა შეთანხმებით, ხოლო ერთი დავა არ იყო დასრულებული. 2019 წლის აპრილში შრომის საერთაშორისო ორგანიზაციის მიერ ჩატარდა პირველი სერიტიფიცირებული (საერთაშორისო) ტრენინგი შრომითი მედიატორებისთვის საერთაშორისო საასწავლო ცენტრის- ITC/ILO- ტრენერების მონაწილეობით.

47.1 - შრომის პირობების ინსპექტირების დეპარტამენტის ინსტიტუციური და ადმინისტრაციული გაძლიერება მისი კომპეტენციების ზრდის საშუალებით და შესაბამისი სამართლებრივი ჩარჩოს შექმნა („შრომის უსაფრთხოების შესახებ“ კანონის ახალი რედაქციის ძალაში შესვლა);  შრომის ინსპექციის უფლებამოსილების სფეროს გაფართოება, რაც გულისხმობს თავისუფალი წვდომის უზრუნველყოფას  შრომის უსაფრთხოებისა და ჯანმრთელობის  კომპონენტების ინსპექტირებისთვის.

საქართველოს პარლამენტმა დაამტკიცა საქართველოს ორგანული კანონი „შრომის უსაფრთხოების შესახებ“, რომლის საფუძველზეც გაფართოვდა აღნიშნული კანონის მოქმედების სფერო. 2019 წლის 1 სექტემბრამდე კანონი ვრცელდება მომეტებული საფრთხის შემცველ, მძიმე, მავნე და საშიშპირობებიან სამუშაოებზე, ხოლო 1 სექტემბრიდან  გავრცელდება ეკონომიკური საქმიანობის ყველა დარგის მიმართ. აგრეთვე, ზედამხედველ ორგანოს უფლება ეძლევა დღის და ღამის ნებისმიერ დროს, სასამართლოს ნებართვისა და წინასწარი შეტყობინების გარეშე განახორციელოს შრომის უსაფრთხოების ნორმების შემოწმება; გამკაცრდა პასუხისმგებლობის ზომები ზედამხედველი ორგანოს საქმიანობისათვის ხელის შეშლისა და სამუშაო პროცესის შეჩერების შესახებ.

 „შრომის უსაფრთხოების შესახებ“ საქართველოს ორგანული კანონის მიხედვით, საქართველოს მთავრობამ 2019 წლის 1 სექტემბრამდე საქართველოს პარლამენტს უნდა წარუდგინოს შრომის კანონმდებლობისა და პირობების ზედამხედველობის განმახორციელებელი საჯარო სამართლის იურიდიული პირის საქმიანობის მარეგულირებელი საკანონმდებლო აქტის პროექტი.

62.1: დევნილთა უზრუნველყოფა გრძელვადიანი საცხოვრებლით; დევნილებისათვის საცხოვრებელი ფართის საკუთრებაში გადაცემა; დევნილთა საცხოვრებელი პირობების გაუმჯობესება.
1. გრძელვადიანი საცხოვრებლით უზრუნველყოფილია 960 დევნილი ოჯახი;                                                                               2. დახურულია სიცოცხლისათვის ან ჯანმრთელობისათვის მომეტებული საფრთხის შემცველი  5 ობიექტი, საცხოვრებლით დაკმაყოფილდა 70 დევნილი ოჯახი (211 დევნილი);                                                                                                         3. დევნილებისათვის საკუთრებაში გადაცემულია 390 საცხოვრებელი ფართი;                                                                                                                   4. დევნილთა ჩასახლების ადგილებში შექმნილი ბინათმესაკუთრეთა ამახანაგობებისათვის საკუთრებაში გადაცემულია 26 ობიექტში განთავსებული საერთო სარგებლობის ფართი (165 ოჯახს); 5. დევნილთა საცხოვრებელი პირობების გაუმჯობესების მიზნით, მათ საკუთრებაში არსებულ 50 ობიექტზე  ჩასატარებელი სარემონტო სამუშაოებისთვის გამოყოფილია თანადაფინანსება;  6. გადაუდებელ შემთხვევაში 4765 იძულებით გადაადგილებული პირისთვის გაწეულია ერთჯერადი ფულადი დახმარება და დროებითი საცხოვრებელით უზრუნველყოფილია 1024 ოჯახი.

77. 1.- საერთაშორისო დაცვის მქონე პირთა ინტეგრაციის ცენტრის ფუნქციონირების უზრუნველყოფა

საქართველოში საერთაშორისო დაცვის მქონე პირთა, საქართველოში თავშესაფრის მაძიებელ უცხოელთა და საქართველოში სტატუსის მქონე მოქალაქეობის არმქონე პირთა ადგილობრივი ინტეგრაციის მიზნით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ 2019 წლის 15 აპრილს გამოაცხადა საქართველოში მცხოვრებ უცხოელთა ინტეგრაციის საგრანტო კონკურსი. საგრანტო კომისიის საშუალებით 2019 წლის 7 მაისს გამოავლინა შესაბამისი გამარჯვებული არასამთავრობო ორგანიზაცია და 2019 წლის 17 ივნისს გააფორმა მასთან ხელშეკრულება. საგრანტო ხელშეკრულების თანახმად, გამარჯვებული ორგანიზაცია ინტეგრაციის ცენტრში განახორციელებს საქართველოში მცხოვრებ უცხოელთა ინტეგრაციის ხელშეწყობის პროგრამას. პროგრამა ითვალისწინებს ქართული ენის კურსს, სოციალურ-კულტურული ცნობიერების ამაღლებას, სამოქალაქო განათლების კუთხით ცნობიერების ჩამოყალიბებასა და საკონსულტაციო სერვისის შექმნას.

78.1- სამშობლოში ემიგრაციიდან დაბრუნებული საქართველოს მოქალაქეების რეინტეგრაციის მხარდაჭერა სახელმწიფო სარეინტეგრაციო პროგრამის განხორციელების გზით.

საქართველოში დაბრუნებულ მიგრანტთა სარეინტეგრაციო დახმარების პროგრამების განხორცელების მიზნით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ 2019 წლის 15 აპრილს გამოაცხადა საქართველოში დაბრუნებულ მიგრანტთა სარეინტეგრაციო დახმარების საგრანტო კონკურსი, საგრანტო კომისიის საშუალებით, საგრანტო წინადადებით განსაზღვრული მიმართულებების შესაბამისად 2019 წლის 7 მაისს გამოავლინა შესაბამისი გამარჯვებულები და 2019 წლის 17 ი ნისს გააფორმა მათთან ხელშეკრულებები. შესაბამისად, საგრანტო ხელშეკრულების თანახმად, გამარჯვებული ორგანიზაციები საქართევლოში დაბრუნებულ მიგრანტთათვის განახორციელებენ შემდეგ სერვისებს:
· სამედიცინო მომსახურებისა და მედიკამენტების დაფინანსება;
· ფსიქო-სოციალურ რეაბილიტაცია;
· შემოსავლის წყაროს გაჩენისა და თვითდასაქმების ხელშეწყობის მიზნით საშემოსავლო პროექტების დაფინანსება;
· სამუშაოს მაძიებელთა პროფესიული მომზადება/გადამზადების და კვალიფიკაციის ამაღლების პროგრამაში ჩართვის ხელშეწყობა;
· საცხოვრისით დროებით უზრუნველყოფა;
· პროფესიული სწავლების დაფინანსება.
2019 წლის პირველ 2 კვარტალში რეინტეგრაციისა და ინტეგრაციის სამუშაო ჯგუფი არ შეკრებილა.

87.3: მიგრაციის რისკების ანალიზის  განხორციელებაში ჩართული სახელმწიფო უწყებების თანამშრომლების პრაქტიკული მომზადება რისკის ანალიზის კუთხით.

ჩატარდა ტრენინგები საკონსულო თანამდებობის პირებისათვის, კრიზისების მართვის საბჭოს წევრებისათვის; საგარეო საქმეთა სამინისტროს საკონსულო და დიასპორასთან ურთიერთობის დეპარტამენტების თანამშრომლებისათვის.

2019 წლის 16-17 მაისს კაჭრეთში (საქართველო),  მიგრაციის პოლიტიკის განვითარების საერთაშორისო ცენტრის (ICMPD) ორგანიზებით, პროექტის ENIGMMA 2-ს ფარგლებში, გაიმართა მიგრაციის რისკების ანალიზის უწყებათაშორისი სამუშაო ჯგუფის შეხვედრა. შეხვედრაზე მოხდა რისკების ანალიზის სისტემაში მონაწილე უწყებების მიერ რისკის ანალიზის შიდაუწყებრივი მეთოდოლოგიების მიმოხილვა და მიგრაციის რისკების ანალიზის ერთიანი მეთოდოლოგიის პროექტის ტექსტზე მუშაობა. ღონისძიებაში მონაწილეობა მიიღო სუს-ის ორმა თანამშრომელმა.

91.1- შრომითი მიგრაციის სფეროში ქვეყანათაშორისი თანამშრომლობის გაძლიერება საერთაშორისო ხელშეკრულებების ინიცირების გზით.
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, მიგრაციის საერთაშორისო ორგანიზაციასთან (IOM) მჭიდრო თანამშრომლობით 2017 წლიდან დღემდე, ახორციელებს ცირკულარული მიგრაციის პილოტურ პროექტს პოლონეთში. პილოტური პროექტის ფარგლებში პოლონეთში დროებით ლეგალურად დასაქმედა 55 საქართველოს მოქალაქე.

საქართველომ და ბულგარეთის რესპუბლიკამ წარმატებით დაასრულეს საზღვარგარეთ დროებით ლეგალურად დასაქმების (ცირკულარული მიგრაციის) თაობაზე ხელშეკრულებაზე მუშაობა და მიმდინარე წლის სექტემბრის ბოლოს დაგეგმილია ზემოთ ხსენებული შეთანხმების გაფორმება.

მიმდინარეობს მუშაობა ისრაელის სახელმწიფოსთან საზღვარგარეთ დროებით ლეგალურად დასაქმების (ცირკულარული მიგრაციის) თაობაზე ხელშეკრულებების გასაფორმებლად.

პარალელურად მიმდინარეობს მუშაობა ევროპის რიგ ქვეყნებთან დროებითი შრომითი მიგრაციის სფეროში თანამშრომლობის შესაძლებლობების იდენტიფიცირებისთვის. რიგი ქვეყნები კი, უკვე გამოხატავენ თანამშრომლობის მზაობას.

92.3: ადამიანით ვაჭრობის (ტრეფიკინგის) პრევენციის ხელშეწყობა და ფონდის მომსახურებების პოპულარიზაცია საინფორმაციო კამპანიის წარმოების გზით: 
გაიმართა საინფორმაციო კამპანიები, შეხვედრები და სწავლებები

92.4 ადამიანით ვაჭრობის (ტრეფიკინგის) მსხვერპლთათვის/დაზარალებულთათვის ფონდის შემდეგი მომსახურების მიწოდება: ფსიქოლოგიურ-სოციალური დახმარება/რეაბილიტაცია; იურიდიული დახმარება; სამედიცინო მომსახურების მიღება/ორგანიზება თავშესაფრის ან კრიზისული ცენტრის მომსახურების ფარგლებში.
საანგარიშო პერიოდში ფონდის მომსახურებებით არ უსარგებლია ადამიანით ვაჭრობის (ტრეფიკინგის) არცერთ მსხვერპლს.

148.5 დამსაქმებელთა და დასაქმებულთა ინფორმირება სამუშაო ადგილზე შრომის უსაფრთხოებისა და ჯანმრთელობის დაცვის წესების შესახებ 
2019 წლის 15 მარტს ჩატარდა აჭარის ავტონომიური რესპუბლიკის სოციალური პარტნიორობის სამმხრივი ტერიტორიული კომისიის სხდომა. სხდომაზე განხილული იქნა აჭარის ავტონომიური რესპუბლიკის სოციალური პარტნიორობის სამმხრივი ტერიტორიული კომისიის 2019-2020 წლების სამოქმედო გეგმის პროექტი და განისაზღვრა აჭარის ავტონომიური რესპუბლიკის სოციალური პარტნიორობის სამმხრივი ტერიტორიული კომისიის სამუშაო ჯგუფის შემადგენლობა.

საანგარიშო პერიოდის განმავლობაში ჩატარდა სოციალური პარტნიორობის სამმხრივი კომისიის ფარგლებში შექმნილი სამუშაო ჯგუფის 3 შეხვედრა. შეხვედრები დაეთმო სოციალური პარტნიორობის სამმხრივი კომისიის 2018-2019 წლების სამოქმედო გეგმის გადახედვას, შრომისა და დასაქმების სტრატეგიის პროექტს და მონიტორიან დანადგარებთან მუშაობისთვის უსაფრთხოებისა და ჯანმრთელობის მინიმალური მოთხოვნების შესახებ ტექნიკური რეგლამენტის პროექტს  

148.7 დამსაქმებელთა და დასაქმებულთა ინფორმირება სამუშაო ადგილზე შრომის უსაფრთხოებისა და ჯანმრთელობის დაცვის წესების შესახებ
„შრომის პირობების ინსპექტირების 2019 წლის სახელმწიფო პროგრამის“ ფარგლებში მიმდინარე წელს ინსპექტირება ჩატარდა 93 კომპანიაში, რომლის დროსაც დამსაქმებელთა და დასაქმებულთა ცნობიერების ამაღლების მიზნით ვრცელდებოდა საინფორმაციო ბროშურები შრომითი უსაფრთხოებისა და შრომითი უფლებების შესახებ. „შრომის უსაფრთხოების შესახებ” საქართველოს ორგანული კანონის საფუძველზე 2019 წლის 1 იანვრიდან 30 ივნისის ჩათვლით შემოწმდა  264 კომპანია

148.8 დამსაქმებელთა და დასაქმებულთა ინფორმირება სამუშაო ადგილზე შრომის უსაფრთხოებისა და ჯანმრთელობის დაცვის წესების შესახებ
საანგარიშო პერიოდში „იძულებითი შრომისა და შრომითი ექსპლუატაციის პრევენციის და მათზე რეაგირების მიზნით სახელმწიფო ზედამხედველობის განხორციელების წესის დამტკიცების შესახებ“ საქართველოს მთავრობის 2016 წლის 7 მარტის №112 დადგენილების ფარგლებში განხორციელდა 100 კომპანიის ინსპექტირება, რომლის დროსაც ყურადღება ეთმობოდა ბავშვთა შრომის შესახებ კომპანიის წარმომადგენლების  ცნობიერების ამაღლებას.

253.1- სამუშაოს მაძიებელთა პროფესიული მომზადება/გადამზადების 2019 წლის სახელმწიფო პროგრამის განხორციელება. 
საქართველოს მთავრობა ახორციელებს შრომის ბაზრის აქტიურ პოლიტიკას დასაქმების ხელშეწყობის პროგრამების მეშვეობით, რაც მოიცავს  სამუშაოს მაძიებელთა პროფესიულ მომზადება-გადამზადებას და სტაჟირებას სამუშაოს მაძიებელთა კონკურენტუნარიანობის ამაღლებისათვის შესაბამისი ღონისძიებების განხორციელებას, შეზღუდული შესაძლებლობის მქონე პირთა მხარდაჭერითი დასაქმების მომსახურებას და სხვ. 
2019 წლის ივნისის მდგომარეობით, შრომის ბაზრის მართვის საინფორმაციო სისტემაში რეგისტრაცია გაიარა სულ 286 075 სამუშაოს მაძიებელმა, მათ შორისაა 18 626 იძულებით გადაადგილებული პირი და 8003 შშმ პირი. სამუშაოს მაძიებელთა რეგიონული განაწილება ასეთია: თბილისი - 42 649, აჭარა - 26 377, გურია - 12 552, იმერეთი - 33 865, კახეთი - 27 277, სამეგრელო-ზემო სვანეთი - 24 607, სამცხე-ჯავახეთი - 8 847, ქვემო ქართლი - 23 875, შიდა ქართლი - 19 576, რაჭა-ლეჩხუმი - 3 624, მცხეთა-მთიანეთი - 7 142, სხვა (მისამართის გარეშე) – 17 750. სულ 480-მა დამსაქმებელმა დაარეგისტრირა 5 142 თავისუფალი სამუშაო ადგილი. 
"სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამაში"  ჩაერთო  1339 პირი, აქედან 90 დევნილი. აღნიშნული პროგრამის მოკლევადიანი გადამზადების კურსის ფარგლებში, სწავლა დაიწყო 1420-მა ბენეფიციარმა, მათ შორის 98-მა დევნილმა. სახელმწიფო პროფესიულ საგანმანათლებლო დაწესებულებებში საგაზაფხულო მიღებაზე  ჩარიცხულია 125 დევნილი. 2019 წლის იანვარში გამოვლინდა 2018 წლის პროფესიული მომზადება-გადამზადების პროგრამის კურსდამთავრებულთა მონიტორინგის შედეგები, რომლის მიხედვითაც დამატებით დასაქმებულია 319 სამუშაოს მაძიებელი, მათ შორის 4 შშმ პირი. 

253.3- დასაქმების ხელშეწყობის მომსახურებათა განვითარების 2019 წლის სახელმწიფო პროგრამის განხორციელება.
საშუამავლო მომსახურების გაწევის მიზნით, დამსაქმებლების მიერ წარმოდგენილი იქნა 5 142 სამუშაო ადგილი. ვაკანსიების შესახებ ინფორმაცია მიეწოდა სისტემაში რეგისტრირებულ სამუშაოს მაძიებლებს. ვაკანსიების ფარგლებში შეირჩა და დამსაქმებლებთან გაიგზავნა 3 516 სამუშაოს მაძიებელი. აქედან თბილისში - 1 708, ხოლო რეგიონებში-1 808. მათ შორის 286 იძულებით გადაადგილებული პირი და 195 შშმ პირი. სულ საშუამავლო მომსახურების ფარგლებში დასაქმდა 243 სამუშაოს მაძიებელი, მათ შორის, 11 შშმ პირი. 
მოწყვლადი,   დაბალკონკურენტუნარიანი   ჯგუფების   დასაქმების   ხელშეწყობის   ფარგლებში, მხარდაჭერითი დასაქმების კონსულტანტებმა შშმ პირთათვის მოიძიეს 106 ვაკანსია. 7 რაიონულ განყოფილებაში სულ 117 შშმ პირს გაეწია მხარდაჭერითი მომსახურება,  დასაქმდა 9 შშმ პირი. 

2019 წლის 19 აპრილს, ჩატარდა დასაქმების ფორუმი შშმ პირებისათვის, სადაც მონაწილეობა მიიღო 20 დამსაქმებელმა და 71 შშმ პირმა. 2019 წლის 3 მაისს, ქ. თბილისში ჩატარებულ დასაქმების ფორუმში მონაწილეობა მიიღო 22 დამსაქმებელმა და 248 სამუშაოს მაძიებელმა;
31 მაისს, ქ.ბათუმში ჩატარდა დასაქმების ფორუმი, სადაც მონაწილეობა მიიღო 55 დამსაქმებელმა და 243 სამუშაოს მაძიებელმა. 

256.1- დასაქმების პოლიტიკის და შესაბამისი საკანონმდებლო ჩარჩოს შემუშავება. 
მომზადებულია საქართველოს შრომისა და დასაქმების პოლიტიკის ეროვნული 2019-2023 წლების სტრატეგიის და მისი სამოქმედო გეგმის (2019-2021) პროექტები. სტრატეგია დამტკიცდება უახლოეს მომავალში. მომზადებულია დასაქმების შესახებ კანონის პროექტი, რომლის საქართველოს პარლამენტისთვის წარდგენაც დაგეგმილია 2019 წლის ბოლომდე.

255.2 -საქართველო-ევროკავშირის ასოცირების შესახებ შეთანხმების XXX დანართით გათვალისწინებული დირექტივების საფუძველზე და მათი ვადების გათვალისწინებით შესაბამის საკანონმდებლო აქტებში ცვლილებების მომზადება.

2019 წლის 19 თებერვალს საქართველოს პარლამენტმა დაამტკიცა საკანონმდებლო ცვლილებათა პაკეტი, რომელიც მოიცავს შემდეგ  საკანონმდებლო აქტებს: საქართველოს ორგანული კანონი „საქართველოს შრომის კოდექსი“; საქართველოს კანონი „დისკრიმინაციის ყველა ფორმის აღმოფხვრის შესახებ“; საქართველოს კანონი „საჯარო სამსახურის შესახებ“ და საქართველოს კანონი „გენდერული თანასწორობის შესახებ“.  განხორციელებული ცვლილებების მიხედვით განისაზღვრა დამსაქმებლის ვალდებულება დაიცვას პირთა თანასწორუფლებიანობის პრინციპი არამარტო შრომით სახელშეკრულებო ურთიერთობებში, არამედ წინასახელშეკრულებო ურთიერთობებშიც, რაც გულისხმობს ვაკანსიის შესახებ განცხადების გამოქვეყნებისა და გასაუბრების ეტაპზე დისკრიმინაციის დაუშვებლობას რაიმე ნიშნით, დაზუსტდა შევიწროებისა და სექსუალური შევიწროების ცნებები არსებულ კანონმდებლობაში, ასევე აღნიშნული ტერმინების განმარტებები დაემატა „დისკრიმინაციის ყველა ფორმის არმოფხვრის შესახებ“ საქართველოს კანონს, აიკრძალა პირისთვის მითითების მიცემა, განახორციელოს მესამე პირის მიმართ დისკრიმინაცია,  განისაზღვრა დამსაქმებლის, ასევე საჯარო დაწესებულების ვალდებულება მიიღოს ზომები სამუშაო ადგილზე პირთა თანაბარი მოპყრობის პრინციპის დაცვის უზრუნველსაყოფად და სხვ. 

257.1 - საქართველოს მიერ სავალდებულოდ აღიარებული შრომის საერთაშორისო ორგანიზაციისა და შრომის უფლებასთან დაკავშირებით არსებული სხვა საერთაშორისო სამართლებრივი აქტების კონვენციების იმპლემენტაციის მონიტორინგის პროცესის გაგრძელება; შრომის საერთაშორისო ორგანიზაციის რატიფიცირებული კონვენციების მოთხოვნების შეფასების და საქართველოს კანონმდებლობასთან შესაბამისობის ანალიზი

მომზადდა შრომის საერთაშორისო ორგანიზაციის (ILO) კონვენციების (N100; N111; N122) შესრულების მდგომარეობის შესახებ სამთავრობო ანაგარიშები და  გაიგზავნა შრომის საერთაშორისო ორგანიზაციში.
258.1: სამედიცინო პერსონალისა და მოსახლეობისთვის ანტიბიოტიკების მოხმარებაზე ცნობიერების ასამაღლებელი კამპანიების რეგიონებში ჩატარება
ანტიბიოტიკების რაციონალური გამოყენებისა და ანტიმიკრობული რეზისტენტობის შესახებ საქართველოს სამ რეგიონში ჩატარდა შვიდი ტრეინინგი, რომლებშიც მონაწილეობდა 185 ექიმი.    ქართულად ითარგმნა და 3000-იანი ტირაჟით დაიბეჭდა სენფორდის ანტიმიკრობული თერაპიის გაიდლაინი (2018 წლის გამოცემა). აღნიშნული გაიდლაინები უფასოდ გადაეცათ ექიმებს.  მოსახლეობისთვის ანტიბიოტიკების მოხმარებაზე ცნობიერების ასამაღლებლად  მასმედიაში მომზადდა გადაცემები.   სენფორდის გაიდლაინის ელექტრონული ვერსია თავისუფალი წვდომით კითხვა-ბეჭვდის შესაძლებლობით განთავსებულია www.ncdc.ge ვებგვერდზე და ყველა დაინტერესებულს აქვს მისით სარგებლობის შესაძლებლობა.  
259.1: ქართველი რეზიდენტების ჩართვა ხმელთაშუა ზღვის ქვეყნების ეპიდემიოლოგიის სასწავლო პროგრამაში (MediPIET)
2 ქართველი რეზიდენტი ჩაერთო ხმელთაშუა ზღვის ქვეყნების ეპიდემიოლოგიის სასწავლო პროგრამაში (MediPIET)
260.1: აივ ინფექცია/შიდსისა და ტუბერკულოზის მართვის ეროვნული სტრატეგიების შემუშავება  - 2019-2022 წლებისთვის
აივ ინფექცია/შიდსისა და ტუბერკულოზის მართვის განახლებული ეროვნული სტრატეგიები შემუშავდა და მოწონებულ იქნა  აივ ინფექცია შიდსთან, ტუბერკულოზთან და მალარიასთან ბრძოლის  ქვეყნის საკოორდინაციო საბჭოს მიერ 2018 წელს.
261.1: მოსახლეობის ინფორმირებულობის ამაღლება ჯანსაღი ცხოვრების წესის შესახებ, მ.შ.: თამბაქოსა და ალკოჰოლის მავნე ზემოქმედების, ფიზიკური აქტივობის, ჯანსაღი კვებისა და ფსიქიკური ჯანმრთელობის თაობაზე
რუტინულ რეჟიმში ხორციელდება საინფორმაციო სახის შეხვედრები თამბაქოს კონტროლის კანონმდებლობის აღმასრულებელ სტრუქტურებთან და დარგის ექსპერტებთან კანონმდებლობის აღსრულების შეფასების და გაუმჯობესების მიზნით;  კანონმდებლობის აღსრულების ხელშეწყობის მიზნით სხვადასხვა ტიპის დაწესებულებებში, სავაჭრო ობიექტებსა და საზოგადოებრივ ტრანსპორტში შემუშავდა მონიტორინგის სქემა შესაბამისი კითხვარების მეშვეობით.
განხორციელდა სამუშაო შეხვედრები საზოგადოებრივი ჯანმრთელობის ადგილობრივი ცენტრების წარმომადგენელთათვის თამბაქოს კონტროლის საკითხებზე.  მომზადდა სატრენინგო მასალა თამბაქოს კონტროლის კანონმდებლობის აღმასრულებელი სტრუქტურების წარმომადგენლებისათვის, ექიმთა ტრენინგისათვის თამბაქოზე დამოკიდებულების მედიკამენტოზურ მკურნალობაში თბილისსა და რეგიონებში და ტრენერთა ტრენინგისათვის თამბაქოსათვის თავის დანებების მოკლე კონსულტაციისა და თამბაქოსათვის თავის დანებების თერაპიის მიმართულებით.
რუტინულ რეჟიმში ხორციელდება თამბაქოსათვის თავის დანებებს ცხელი ხაზის ფუნქციონირება (თვეში საშუალოდ ხორციელდება 400-მდე ზარი). 
262.1: ანტიმიკრობული რეზისტენტობის ეროვნული პროფილის შექმნა.
CAESAR-ის ქსელში ჩართულია  ქვეყნის წამყვანი ოცი მიკრობიოლოგიური ლაბორატორია, რომლებიც ქვეყნის მასშტაბით ახორციელებენ ნოზოკომიური ინფექციების გამომწვევი პათოგენების იდენტიფიცირებას, ასევე ანტიმიკრობული რეზისტენტობის მონაცემთა შეგროვებას, დამუშავებასა და CAESAR ქსელში ინფორმაციის შეტანას. მიკრობიოლოგებს ჩაუტარდათ ტრეინინგები EUCAST-ის რეკომენდაციების შესახებ.
262.2: სტაციონარულ სამედიცინო დაწესებულებებში ანტიბიოტიკების გამოყენების, სამედიცინო მომსახურებასთან ასაოცირებული ინფექციების და ანტიმიკრობული რეზისტენტობის ერთმომენტიანი პრევალენტობის კვლევის დანერგვა და ჩატარება
ქვეყნის მასშტაბით ოცი სტაციონარული სამედიცინო დაწესებულების სამედიცინო პერსონალს ჩაუტარდა ტრეინინგები ანტიბიოტიკების გამოყენების, სამედიცინო მომსახურებასთან ასაოცირებული ინფექციების და ანტიმიკრობული რეზისტენტობის ერთმომენტიანი პრევალენტობის კვლევის დიზაინისა და მონაცემთა ანალიზის შესახებ.                                  ათ სტაციონარულ სამედიცინო დაწესებულებაში ჩატარდა ანტიბიოტიკების გამოყენების, სამედიცინო მომსახურებასთან ასაოცირებული ინფექციების და ანტიმიკრობული რეზისტენტობის ერთმომენტიანი პრევალენტობის პილოტური კვლევა.
262.3: საქართველოში C ჰეპატიტის ელიმინაციის 2016-2020 წლების ეროვნული სტრატეგიის მიხედვით, C ჰეპატიტის სკრინინგის გაფართოება ძირითად სამიზნე პოპულაციაზე აქცენტირებით
C ჰეპატიტის სკრინინგის ელექტრონულ ბაზაში, C ჰეპატიტზე გამოკვლეულ ბენეფიციართა რაოდენობა (იანვარი-ივნისი) სულ შეადგენს  500627 ბენეფიციარს, მათგან საეჭვო დადებითი აღმოჩნდა 10432  (2,08%). კონფირმაციული კვლევა HCVcore Ag საშუალებით ღონისძიების ფარგლებში 2019 წლის იანვარ-ივნისში სულ შემოვიდა სკრინინგით დადებითი 3710 ნიმუში. გამოკვლეული სისხლის ნიმუშებიდან HCVcoreAg კონფირმაციული ტესტირებით დადებითი შედეგი გამოვლინდა 2508 შემთხვევაში, ზღვრული მაჩვენებელი 92 შემთხვევაში, ხოლო უარყოფითი შედეგი მიღებული იქნა 1086 შემთხვევაში, დაწუნებული იქნა 24 ნიმუში.
263.1: საქართველოს თამბაქოს კონტროლის კანონმდებლობის ევროკავშირის შესაბამის დირექტივებთან დაახლოების ხელშეწყობა, ჯანმრთელობის მსოფლიო ორგანიზაციის თამბაქოს კონტროლის ჩარჩო კონვენციის და მისი აღსრულების გაიდლაინების (WHO FCTC) გათვალისწინებით და ევროკომისიის ტექნიკური დახმარების და ინფორმაციის გაცვლის ინსტრუმენტის (TAIEX) გამოყენებით; თამბაქოს ნაწარმით უკანონო ვაჭრობის აღმოფხვრის ოქმზე მიერთების ხელშეწყობა დაინტერესებულ მხარეთათვის სემინარის ჩატარების გზით 
ასოცირების შეთანხმების 2019 წლის გეგმის შესაბამისად, ევროკავშირის მიერ ჩატარდა კვლევა, რომლის მიზანი იყო ეროვნული კანონმდებლობის ევროკავშირის შესაბამის დირექტივებთან შედარებითი ანალიზი, ხარვეზების გამოვლენა და რეკომენდაციების შემუშავება. კვლევის საბოლოო შედეგები ჯერ წარდგენილი არ არის, თუმცა საქართველომ ოფოციალური განაცხადი გააკეთა TAIEX-ის ფარგლებში კვლევის შედეგების გაცნობის სემინარის მოწყობასა და უფრო ჩაღრმავებული ანალიზის გაკეთებაში ტექნიკური დახმარების მიღებაზე. ამასთან, TAIEX  განაცხადი ასევე ითვალისწინებს დაინტერესებულ მხარეთა ვორკშოპის ჩატარებას, თამბაქოს ნაწარმის უკანონო ვაჭრობის აღმოფხვრის ოქმთან დაკავშირებით. იმ შემთხვევაში თუ საქართველო თანხმობას მიიღებს ევროკავშირის მხრიდან, აღნიშნული ღონისძიებების განხორციელება იგეგმება 2019 წლის ოქტომბერი-ნოემბრის თვეებში. 

263.2: თამბაქოს კონტროლის კანონმდებლობის (2017 წლის მაისში დამტკიცებული საკნონმდებლო ცვლილებების პაკეტის) განხორციელების ხელშეწყობა, ევროკავშირის შესაბამისი დირექტივების აღსრულების ვადების გათვალისწინებით
2019 წლის მაისში დასრულდა თამბაქოს კონტროლის ეროვნული სტრატეგიისა და სამოქმედო გეგმის განახლებულ ვერსიებზე მუშაობა, რაც წარდგენილია დამტკიცებისთვის. ახალი კანონმდებლობის განხოციელებაზე მუშაობა წარმატებით მიმდინარეობს, ჯანმრთელობის ხელშეწყობის სახელმწიფო პროგრამის და სხვა დონორური პროექტების ფარგლებში, რაც მოიცავს რუტინულ მონიტორინგს, ტრენინგებს, ვორკშოპებს, თამბაქოს კონტროლის სხვადასხვა პოლიტიკაზე მუშაობას და კვლევების განხოციელებას.
264.1: სისხლის უსაფრთხოების სფეროში ევროკავშირის დაძმობილების ინსტრუმენტის (EU Twinning instrument) საპროექტო განაცხადის (Twinning Project Fiche) მომზადება
ევროკავშირის დაძმობილების პროექტი „სისხლის უსაფრთხოების სისტემის გაძლიერება საქართველოში“ მომზადდა და ევროკავშირის წევრი ქვეყნები მოწვეულ იქნენ კონკურსში მონაწილეობის მისაღებად.
264.2: უსაფრთხო სისხლის დაძმობილების პროექტის დაწყება  (Blood Safety Twinning project)
დაძმობილების პროექტის („სისხლის უსაფრთხოების სისტემის გაძლიერება საქართველოში“) დაწყება დაგეგმილია 2019 წლის ბოლოს/2020 წლის დასაწყისში, მას შემდეგ რაც დასრულდება პარტნიორი ქვეყნ(ებ)ის შერჩევის პროცესი და პროექტის დაწყების მოსამზადებელი პროცედურები.
265.1: ადამიანის ორგანოების, ორგანოთა ნაწილების, ქსოვილებისა და უჯრედების გადანერგვის მიმარულებით არსებული ეროვნული კანონმდებლობის ევროკავშირის კანონმდებლობასთან ჰარმონიზაცია
TAIEX-ის   ღონისძიებების  სერიის ფარგლებში პირველი ექსპერტული მისია გაიმართა 2019 წლის 1-5 ოქტომბერს, რომლის შემდგომ ექსპერტმა მოამზადა რეკომენდაციების ორგანოთა, ქსოვილთა და უჯრედების სფეროში მოქმედი ეროვნული კანონმდებლობის ევროდირექტივებთან შესაბვამისობაში მოყვანის მიზნით. რეკომენდაციების საფუძველზე სამინისტროში მომზადდა დეტალური სამოქმედო გეგმა და დაიწყო აღნიშნული გეგმის იმპლემენტაციის პროცესი. TAIEX-ის   მე-2 ღონისძიება  - სასწავლო ტური ჩატარდა 2019 წლის 21-25 იანვარს ხორვატიაში, რომელიც ითვალისწინებდა ხორვატიის გამოცდილების გაზიარებას ორგანოთა გადანერგვის მიმართულებით. მომზადდა კანონპროექტის („ადამიანის ორგანოთა გადანერგვის შესახებ“ და „უჯრედებისა და ქსოვილების გადანერგვის შესახებ“) პირველადი ვერსიების მომზადება დასრულდა 2019 წლის აპრილის ბოლოს.
TAIEX-ის   მე-3 ღონისძიება - ექსპერტული მისია ჩატარდდა 2019 წლის 6-13 მაისს, რომლის ფარგლებშიც განხორციელდა „ადამიანის ორგანოთა გადანერგვის შესახებ“ და „უჯრედებისა და ქსოვილების გადანერგვის შესახებ“ კანონპროექტების გადახედვა/შეფასება. ექსპერტულმა მისიამ, ასევე, შესაძლებლობა მოგვცა, მომზადებულიყო რეკომენდაციები რეპროდუქციული ტექნოლოგიების შესახებ კანონპროექტის თაობაზე, ასევე,   კანონპროექტის ჩარჩო.

ამ ეტაპზე სამინისტრო მუშაობს რეპროდუქციული ტექნოლოგიების შესახებ კანონპროეტის მომზადების მიმართულებით.

